
				Kaca iki wis dikorèksi
Tekan Mariyomborek aku terusan waé nggolèk prau, sing arep
ngabrah nang Margrita.

Aku nitèni nèk ing wanci iku namung tukangé prau déwé sing
njagong telak-telik nang prauné. Dèkné sing ngentèni wong ngabrah
sampèk teklak-tekluk ngantuk. Aku mikir dina iki menawa ora
ènèng wong siji waé ngabrah, awit mendungé peteng lan rasané arep
udan. Mulané aku ya terus takon: “Apa kowé arep ndang ngabrah
kang?” Dèkné sing semaur: “Ora, aku arep ngentèni sediluk menèh.
Kéné brompitmu dileboké nang prau lan lèrèn ndisik.”

